
					এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ » ፃፃ
সেই যুবতীর কথা বোধ হয় তোমার স্বরণ আছে। আমি বুঝিয়াছিলাম এমন একদিন আসিতে পারে যেদিন তুমি নিরাপদ হইবার জন্য আমাদিগকে বিপদের মুখে নিক্ষেপ করিতে কিছুমাত্র কুষ্ঠিত হইবে না, সেইজন্য আমি পূৰ্ব্ব হইতেই সাবধান হইয়াছিলাম ; কিন্তু এত অল্পদিনের মধ্যেই যে, তুমি আমাদের প্রতি বিশ্বাসঘাতকতা করিবে, তাহা কল্পনা করিতেও পারি নাই ! যাহা হউক, ‘বোম্বাই টাইমস’এ শীঘ্রই একজন ডাক্তারের কীৰ্ত্তিকাহিনী প্রকাশিত হইবে ; কাহিনীটির মৰ্ম্ম এইরূপ,— தி
“এই সহরের কোনও একজন উকীল অত্যন্ত স্বদেশানুরাগী ও সচ্চরিত্র বলিয়া জনসমাজে পরিচিত, কিন্তু তিনি গোপনে পাপাচরণের প্রশ্ৰয় দেন । কিছুদিন পূর্বে এই উকীল মফস্বলের কোনও পল্পী বাসিনী একটি সুন্দরী অনাথ যুবতীকে তাহার গৃহে দাসীবৃত্তিতে নিযুক্ত করেন, ক্রমে তিনি তাহাকে নান। প্রলোভনে মুগ্ধ করিয়া কুপথে লইয়া যান ; পরে যখন যুবতীর পাপ গোপনের অন্য কোন উপায় বর্তমান রহিল না, তখন সেই বুদ্ধিমান সচ্চরিত্র উকিলটি অভাগিনীর গর্ভপাত করাইয়া তাহাকে বাড়ী হইতে তাড়াইয়। দিলেন !—অবত সংবাদ পত্রে উকীলের প্রকৃত নামটি প্রকাশিত হইবে না, কিন্তু পুলিস যখন এই ব্যাপারের তদুস্ত আরম্ভ করিবে, তখন তাহদের কোনও কথা জানিতে বাকী থাকিবে না।”
জেমসেটুজির কথা শুনিয়া আতঙ্কে বামনজির মুখ শুকাইয়া গেল ; তিনি অধীর ভাবে বলিলেন, “জেমসেটজি, আমি তোমার দয়া ভিক্ষ করিতেছি, আমাকে ছাড়িয়া দাও।”

		 এই পাতা শেষ সম্পাদিত হয়েছে ০৯:০৯টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

